
AD LECTOREM 

Hac editione altera supplementis aucta textus prioris editionis 
Sedulii cum apparatibus, prolegomenis, appendice (qua conti-
nentur carmina ad Sedulium spectantia et excerpta ex Remigii 
expositione in paschale carmen), indice verborum stereotypice 
excussus est siglis in margine additis, si quid textui (quod siglo T 
indicatur) vel apparatui fontium (quod asterisco [*] indicatur) 
addendum visum erat. In fine huius editionis addenda ad appara-
tum criticum invenies, quae propter locorum multitudinem in 
margine non indicavi. Quibus in addendis variae lectiones non-
nullorum codicum a Huemer neglectorum reperiuntur, e quibus 
tres saeculo octavo exaratos (Cantabrig. CCC 173, Parisin. BNL 
13047, Berlinens. Philipps 1727) ipsa contuli.  
Indici verborum ab Iohanne Huemer composito indices locorum  
sacrae scripturae et fontium addendos curavi, quibus et loci ab 
editore in apparatum recepti, quos si opus erat correxi, et loci 
posthac reperti continentur. Indicem imitatorum funditus retrac-
tatum et amplificatum in duas partes divisi, quarum una secun-
dum auctorum, altera secundum Sedulii operum ordinem locos 
exhibet; quos cum nemo est qui universos enumerare possit, 
tamen inde apparet quanti Sedulii opera posteri aestimaverint.  
Libri autem et studia ad Sedulium spectantia in bibliographia 
indicibus praemissa enumerantur. Si nosse volueris, quibus expo-
sitionibus sacrae scripturae Sedulius usus sit, legas ut paucos 
afferam quae Th. Mayr, G. Moretti Pieri, P. van der Laan, M. 
Mazzega et R. Green (2006) scripserunt.  
Gratias ago Mariae Christinae Leitgeb, quae permulta ad hanc 
editionem, imprimis ad indices fontium parandos contribuit, et 
Hildegund Müller, Dorotheae Weber, Michaelae atque Klaus Zel-
zer, Gottfried Kreuz et Clementi Weidmann, qui me multis in 
quaestionibus solvendis egregie adiuverunt, nec non Kurt Smo-
lak, qui commissioni ad CSEL edendum institutae praeest. 
Vindobonae, mense Novembri, anno MMVI 

